
PRAKATA

Segala puji dan syukur yang selayaknya bagi Allah SWT, Tuhan sekalian 
alam. Selawat dan salam ke atas junjungan besar Nabi Muhammad SAW, 
ahli keluarga baginda dan para sahabatnya. Pendidikan Kekeluargaan 
adalah satu bahan sokongan pembelajaran bagi satu kursus elektif yang 
juga dinamakan Pendidikan Kekeluargaan. Kursus ini dibangunkan untuk 
membantu para pelajar memahami konsep asas adab perhubungan antara 
lelaki dan wanita dalam kehidupan kampus. Adab ini penting untuk dijaga 
bagi memastikan perjalanan menuntut ilmu di kampus diterima sebagai 
amal ibadah kepada-Nya.

Pendidikan kekeluargaan juga adalah satu tema besar yang akan 
dilalui oleh setiap individu. Meskipun begitu, ia jarang dibincang secara 
tersusun, serius dan terancang. Kebanyakan individu memperolehinya 
melalui pengalaman langsung secara tidak formal atau melalui kursus 
informal yang ditetapkan oleh pihak berwajib sebagai syarat sebelum 
dibenarkan melangsungkan majlis perkahwinan. Dalam suasana tersebut, 
pelaksanaannya tidak begitu mendalam, singkat dan tidak memberi kesan 
yang besar. Kajian yang dilakukan menunjukkan bahawa kehadiran peserta 
kursus hanya untuk mendapatkan sijil perkahwinan, bukannya didorong 
oleh kepentingan ilmu dan keperluan untuk membuat persiapan terbaik 
sebelum mendirikan rumah tangga.

Kami merakamkan ucapan terima kasih kepada pihak FBI kerana 
memberi peluang untuk menggubal kursus Pendidikan Kekeluargaan 
sebagai satu kursus elektif yang penting untuk para pelajar UMK. Kami 
juga ingin merakamkan ucapan terima kasih kepada pihak penerbit UMK 
atas kerjasama yang sangat baik untuk memastikan penulisan ini berjaya 
diterbitkan pada masanya. Kami mengalu-alukan sebarang teguran dan 
cadangan penambahbaikan untuk memantapkan penulisan ini pada masa 
hadapan.

Noor Hisham Md Nawi 
Mazidah Muhammad


